Lachaidh Moireasdan: Griomasaigh
’S mise Lachlann Moireasdan à Griomasaigh, Uibhist a Tuath. Agus, uh, tha – seo far an do rugadh mi agus a thogadh  mi.
Tha – nuair a bha mise òg – a’ chuimhne – tha cuimhneachan mhath agam air a bhith a’ dol còmhla ri m’ athair a-mach a dh’iasgach airson saoidhein is liùghanan ’s lèabagan ’s bodaich ’s a’ ghnothach a bha sin, eh airson lèabagan agus trosg agus, um, ’s sòrnain ’s adagan. Bha sin ann an Loch, Loch nan Ceall a chanamaid ri Kallin Loch. Bha, bha banca math ann an shin a bha ainmeil airson iasgach. Chan eil an-diugh. Tha na trawleran air sin a sgrios. Ach an uair ud, tha, thogadh tu lugaichean sa mhadainn, sandworms tha mi a’ smaoineachadh gur e a’ Bheurla a th’ orra. Agus cha robh agad ach dubhan lom is dorgh air an, air an robh a’ bheart a bh’ agad airson a, a bhith a’ tarraing an èisg suas, agus, tha, chuireadh tu cruaidh a-mach air a’ bhanca. Bha comharran agad an còmhnaidh – bha iad na b’ fheàrr air a’ bhanca – bha thu, bha thu a’ gabhail, bha comharra agad air tìr. Nuair a chuireadh dà chnap, no dà charra a-mach an dèidh a’ chèile bha thu a’ faighinn, tha, an uair sin àite far an cuireadh tu a-mach a’ chruaidh ’s - ’s dòcha mura, mura h-fhaigheadh tu sion ’s dòcha an toiseach gum biomaid dìreach, aon duine ag iomradh ’s an duine eile – “Feuchaidh sinn an t-àite seo”. ’S mura h-fhaigheadh tu sion ghluaiseadh tu pìos air adhart. Agus ma fhuair thu iasg ann an shin chuireadh tu a-mach a’ chruaidh an uair sin ’s bha thu toilichte gu leòr fhad ’s a bha thu a’ faighinn - ’s e iasgach uabhasach laghach a bha sin.
Oh, tha Griomasaigh air a bhith a’ cumail suas, mar gum biodh, tradition an iasgaich, uabhasach fhèin math. ’S cinnteach gur ann air sàilleabh sin a thathar air na leasachaidhean mar a fhuaireadh cidhe ann ’s tha rudan eile a’ tighinn an cois sin. Agus thathar a-rithist – bhathar a’ togail ann nam bàtaichean, nan eathraichean ’s nan geòlachan – geòla a chanamaid riutha, riutha mu dhusan troimh – a bhiodh annta. Ach ’s e geòlachan beaga a chanadh tu riutha ged a bhiodh iad – ged nach biodh annta ach deich troimhean, ach bhiodh iad – ach ’s ann a’ sìor-fhàs mòr a bha iad. Bha iad, bhiodh, mar a bhathar a’ faighinn engines na bu mhòtha ’s – nuair a theann iad ri togail ’s e na Stiùbhartaich, ’s iad a theann an toiseach ri togail nam bàtaichean an seo. Agus tha mi cinnteach ron sin ged nach eil eachdraidh sam bith ma dheidhinn tha fios gun robhar a’ togail bhàtaichean cuideachd. Ach thàinig iadsan ’s bha, bha feadhainn eile ann a bha gan togail cuideachd. Chan eil cuimhne agam cò an fheadhainn a bh’ ann an-dràsta. Ach cha bhiodh iad a’ togail ach corra fhèin. ’S dòcha gun togadh iad tè dhaibh fhèin, ’s dòcha dha nàbaidh aca ma bha e ag iarraidh orra. Eh, ach chùm na Stiùbhartaich, chùm iad a’ dol.
Nach fheum duine a bhith sgileil ma tha, mura h-eil, mura h-eil thu faisg air àite far am faigh thu iomasgladh ma bhios e a dhìth ort? Feumaidh tu fhèin feuchainn ri dhèanamh. Bha sinn uile glè mhath chun an sin.

I’m Lachlan Morrison from Grimsay, North Uist. And – this is where I was born and raised.

When I was young – the memory – I have good memories of going out fishing with my father for saithe, lythe, flounders, codlings, for flounders, cod, small skate, haddock. That was in “Loch nan Ceall” which is what we would call Kallin Loch. There was a good bank there which was famous for fishing. It’s not today. The trawlers have ruined that. But at that time you would get “lugaichean” (lugworms) in the morning, I think that’s sandworms in English. And you just had a bare hook and a line, on which you had a reel for pulling up the fish, and you’d put a weight out on the bank. You always had points – they were better on the bank – you took, you had a point on land. When you put two projections or two rocks one after the other you then got a place where you would put out the weight – and perhaps if you wouldn’t get anything at first we would just, one person rowing and the other – “we’ll try this place”. And if you didn’t get anything you would move on a bit. And if you got fish there you’d put the weight out then, and you were happy enough as long as you were getting – that was very nice fishing.

Oh, Grimsay has been keeping up, as it were, the fishing tradition very well. It’s surely because of that that developments are happening like the quay was got there, and other things come with that. And again – boats were being built, eathraichean and geòlachan – we called them “geòla” about a dozen feet they would be. But you would call them small “geòlachan beaga” if they were – if they were only ten feet, but they would be – they were always getting bigger. They were, as bigger engines were being obtained and – when they started building it was the Stewarts, they started building boats here. And I’m sure before that, though there is no history about it, there were others that were also building them. I can’t remember who those ones were now. But they would only build a very few. Maybe they would build one for themselves, maybe for a neighbour of theirs if he asked them. But the Stewarts kept going.

Doesn’t a person have to be skilful if you’re not near a place where you can get a mixture/miscellany if you need it? You have to try to do it yourself. We were all very good at that.
